Ана теле һәм әдәбияты укытучыларының Бөтенроссия 
күләмендә үткәрелә торган  “Туган тел” мастер-класс бәйгесендә катнашучы 
Казан шәһәре “96 нчы гимназия” гомуми белем муниципаль бюджет учреждениесенең  беренче квалификацион категорияле укытучысы 
Латипова Гөлнур Гайнетдин кызына 
бәяләмә
Латипова Гөлнур Гайнетдин кызы – үз предметын яхшы белүче талантлы һәм оста педагог. 96 нчы гимназиядә 10 ел эшләү дәверендә ул үзен һәрьяклап эзләнүче, үз тәҗрибәсен башкалар белән теләп уртаклашучы, иҗади эшчәнлеккә омтылучы укытучы буларак күрсәтте. Ул Казан дәүләт педагогика университетының татар теле һәм әдәбияты факультетын тәмамлый.   Аның методик эш темасы – “Эзләнү эшчәнлегенә тарту аша укучыларның иҗади интеллектуаль сәләтен үстерү”. 
Латипова Г.Г. югары профессиональ үсешкә ирешкән укытучы буларак, 2014 елда “Ел укытучысы” бәйгесенең муниципаль этабында 3 нче урынны яулады. Шәһәр һәм республика күләмендә үткәрелә торган конференцияләрдә катнашып, дипломнарга лаек булды.
Гөлнур Гайнетдин кызының дәресләре кызыклы, бай эчтәлекле һәм инновацион эшчәнлеккә, заманча технологияләргә корылган булуы белән аерылып тора. Аның компьютер технологияләренә нигезләнеп үткәрелгән барлык дәресләре дә укучыларның мөстәкыйль һәм логик фикерләвен үстерүгә, иҗади уйлануга, интеллектуаль сәләтләрен камилләштерүгә юнәлтелгән. “Татарстан – күпмилләтле республика”, “Игелекнең чиге юк” һ.б. дәресләре балаларда толерантлык, шәфкатьлелек тәрбияләүне күздә тотса, “Төрле әкиятләрне чагыштыру һәм үзенчәлекләрен ачу”, “Табигатьне саклау ни өчен кирәк?” темаларына үткәрелгәннәре укучыларны иҗади эзләнүгә, шәхси фикерләрен раслый белү осталыгын үстерүгә юнәлтелгән.
2010, 2013 елларда аның укучылары татар теле һәм әдәбияты буенча үткәрелгән олимпиадаларның муниципаль этабында призлы урыннар яулады.
Латипова Г.Г. 8 нче сыйныф җитәкчесе буларак, ата-аналар һәм балаларның зур ихтирамын яулады. Ул һәр балага индивидуаль якын килеп, аларның шәхси үзенчәлекләрен исәпкә алып эшли. Гөлнур Гайнетдин кызы тәрбияләгән балалар миһербанлы, игелекле булулары һәм үз культураларын, традицияләрен яхшы белүләре белән аерылып торалар. “Бала тәрбияләүдә гаиләнең роле”, “Гаилә традицияләрендә тәрбияләү үзенчәлекләре” темасына үткәрелгән ата-аналар җыелышлары; “Әхлак тәрбияләү тәҗрибәсе белән уртаклашу” темасы буенча үткәрелгән түгәрәк өстәл; балалар һәм ата-аналар белән берлектә оештырылган әниләр бәйрәме, әтиләр көне, театрга культпоходлар һ.б. чаралар ата-аналар белән балаларның күңелендә бик озак сакланыр. Гөлнур Латипованың укучылары шәһәр күләмендәге төрле конкурсларда катнашалар. 2014 елда аның укучысы “Казан сандугачы” бәйгесендә – дипломант, икенче укучысы шул ук елда “Красна девица” бәйгесендә шәһәрдә финалга чыгучы булды. Аның сыйныфы даими рәвештә “Альпари” оешмасы белән берлектә ятим һәм инвалид балаларга ярдәм итү эшендә катнаша. Укучылары 2014 елда “Тамчы шоу” республика бәйгесендә катнашып, яхшы әзерлекле һәм тирән белемле булуларын күрсәттеләр, ә Гөлнур Гайнетдин кызы “Татарстан Яңа гасыр” телерадиокомпаниясенең рәхмәт хатына лаек булды. Югары профессионализмы өчен, район, шәһәр мәгариф идарәсе Мактау грамоталары, дипломнары белән бүләкләнде.
Латипова Г.Г. – бик гадел, кешелекле һәм искиткеч ярдәмчел шәхес. Үз коллегалары арасында абруй казанган иҗади эшләүче һәм алдынгы карашлы укытучыны мәктәп укытучылары хөрмәт итәләр. Мәктәп администрациясе аны көчле методист, практик һәм яңалыкка омтылучы укытучы, укучыларның креатив җитәкчесе буларак, зур ихтирамга лаек дип саный.

